
Nd. 52. Frumvarp til laga [49. mál]
um breyting á lögum nr. 50 1946,um almannatryggingar.

Flm.: Kristín Sigurðardóttir, Gylfi Þ. Gíslason, Helgi Jónasson,
Kjartan J. Jóhannsson.

1. gr.
4. mgr. 63. gr. laganna orðist svo:
Ef bótaþegi dvelst í sjúkrahúsi, elliheimili eða annarri hliðstæðri stofnun, þar

sem Tryggingastofnunin eða hið opinbera greiða fyrir hann að nokkru eða öllu leyti,
skal bótaþegi njóta hið minnsta 10% af bótum, sem ætlaðar hafa verið til fram-
færslu hans sjálfs. Heimilt er að hækka þennan bótahluta, ef sérstaklega stendur á.

2. gr.
Lög þessi öðlast þegar gildi.

Greinargerð.
Þegar svo stendur á, að bótaþegi dvelst i sjúkrahúsi eða elliheimili, þar sem

tryggingastofnunin eða aðrir opinberir aðilar greiða fyrir hann, hafa bætur til hans
sjálfs verið með öllu felldar niður samkvæmt heimild í 63. gr. l. um almanna-
tryggingar. Þessir bótaþegar hafa því ekki haft neitt af bótafénu til eigin umráða,
og hefur það valdið þeim miklum örðugleikum. Erfitt er að vera algerlega peninga-
laus, jafnvel þótt um rúmfasta sjúklinga sé að ræða. Margt af þessu fólki er Iíka
rólfært, en hefur ekki einu sinni möguleika til að eignast nauðsynlegustu flík eða
skó á fót.

Til þess að ráða einhverja bót á þessu er frumvarp þetta flutt, en með því er
lagt til, að aldrei megi taki meira en 90% af hótunum upp í sjúkrahúskostnaðinn,
en bótaþegar hafi sjálfir 10% til eigin umráða.


